
Mirëmbajtja

Përmirësimi i vijës së prodhimit të çimentos

Si rezultat i disa problemeve strukturore në
hyrje të mullirit (ushqyeses), gjatë vitit 2012
ekipi i mirëmbajtjes së Sharrcemit është
ballafaquar me shumë ndalesa tek Mulliri i
Çimentos nr. 2

Për ketë arsye, ekipi menaxhues i Sharrcemit,
ka vendosur të porosis një pajisje të re për
këtë pjesë të Mullirit (e cila do të prodhohet
dhe sjellet në fabrikën tonë kah mesi i vitit
2013) në mënyrë që të sigurohet mundësia
maksimale prodhuese e mullirit.

Instalimi i gjeneratës së 3-të të NDARËSES (Sitës)

Me qëllim të përmirësimit të bluarjes së çimentos, Sharrcem ka vendosur të investoj në
Ndarësin (Sitën) e re që është vendosur në mes të Mullirit të Çimentos Nr. 1 dhe 2 me një
kosto prej 1.8 Milion Euro, me qëllim të arritjes së:

- Kualitetit më të mirë të Çimentos
- Uljes së temperaturës së Çimentos
- Mundësisë së rregullimeve mekanike
- Mundësisë së rrjedhjeve (produktit ndarës) në masë më të madhe
- Fleksibilitetit për të prodhuar produkte të cilësive të ndryshme
- Rritjes së kapacitetit blurës.

Aktivitetet kryesore të rehabilitimit të M.C. nr. 1

 Rikonstruktimi i hinkës hyrëse të Klinkerit
 Instalimi i Peshorës Ushqyese dhe transportierit

deri në hyrje të Mullirit të Çimentos
 Inspektimi i Bulonit Ushqyes, Boshtit kryesor dhe

lëvozhgës (skeletit) së mullirit
 Instalimi i Motorëve kryesor dhe Reduktorëve
 Inspektimi, nëse është e nevojshme, riparimi dhe

zëvendësimi i kushinetave të dëmtuara tek
Reduktori kryesor

 Instalimi i sistemit ftohës (sistemit të ujit) duke
përshirë te gjitha pompat e ujit me pajisjet e
nevojshme për ftohje

 Instalimi i pompave të vajit të presionit të lartë
dhe të ulët përgjatë M.C. nr. 1

 Programimi i PLC-ve
 Lidhja e gypave të depluhërimit nga dalja e

mullirit deri tek Filtrat me thasë (Bag Filter) i M.C
nr. 2

 Rikonstruktimi i Elevatorit (ashensorit) me kovë
dhe lidhja e saj me korita ajrore deri tek M.C. nr. 2

 Instalimi i një korite ajrore të re nga Ndarësi (Sita)
tek M.C. nr. 1

 Demontimi dhe largimi i Ndarësit (Sitës) së vjetër
nga Objekti.

Rehabilitimi i Mullirit të Çimentos nr. 1

Mulliri i Çimentos 1 dhe 2 janë të njëjtë, dhe
janë të prodhuar në vitin 1979 me të njëjtin
kapacitet prej 150 t/h për OPC 42.5. Pas 23
viteve të operimit, menaxhmenti i asaj kohe pati
vendosur që të ndalojë (nxjerrë nga përdorimi)
mullirin nr. 1 dhe të mbajë në operim vetëm
mullirin nr. 2

Në të njëjtën kohë, disa nga pjesët rezervë të
nevojshme për mullirin nr. 2 janë çmontuar nga
mulliri nr. 1

Për këtë arsye, për rehabilitimin e mullirit nr. 1,
ka qenë e nevojshme të ndërmerren aktivitete të
ndryshme që kanë filluar në çerekun e fundit të
vitit 2012, dhe të cilat parashihen të përfundojnë
në Maj të vitit 2013.


